
REGLUGERÐ EVRÓPUÞINGSINS OG RÁÐSINS (ESB) NR. 2016/2340 

frá 14. desember 2016 

um breytingu á reglugerð (ESB) nr. 1286/2014 um lykilupplýsingaskjöl fyrir pakkaðar og vátryggingatengdar 

fjárfestingarafurðir fyrir almenna fjárfesta að því er varðar gildistökudag hennar (*) 

EVRÓPUÞINGIÐ OG RÁÐ EVRÓPUSAMBANDSINS HAFA, 

með hliðsjón af sáttmálanum um starfshætti Evrópusambandsins, einkum 114. gr., 

með hliðsjón af tillögu framkvæmdastjórnar Evrópusambandsins, 

eftir að hafa lagt drög að lagagerð fyrir þjóðþingin, 

að höfðu samráði við Seðlabanka Evrópu, 

að höfðu samráði við efnahags- og félagsmálanefndina, 

í samræmi við almenna lagasetningarmeðferð (1), 

og að teknu tilliti til eftirfarandi: 

1) Með reglugerð Evrópuþingsins og ráðsins (ESB) nr. 1286/2014 (2) eru innleiddar ýmsar ráðstafanir sem miða að því að 

efla vernd fjárfesta og endurvekja traust neytanda á fjármálaþjónustu með því að auka gagnsæi á markaði fyrir almennar 

fjárfestingar. Í henni er þess krafist að framleiðendur pakkaðra og vátryggingatengdra fjárfestingarafurða fyrir almenna 

fjárfesta útbúi lykilupplýsingaskjal („KID“). 

2) Með reglugerð (ESB) nr. 1286/2014 er Evrópsku eftirlitsstofnuninni (Evrópska bankaeftirlitsstofnunin) sem komið var á 

fót með reglugerð Evrópuþingsins og ráðsins (ESB) nr. 1093/2010(3), evrópsku eftirlitsstofnuninni (Evrópska 

vátrygginga- og lífeyrissjóðaeftirlitsstofnunin) sem komið var á fót með reglugerð Evrópuþingsins og ráðsins (ESB) 

nr. 1094/2010(4) og evrópsku eftirlitsstofnuninni (Evrópska verðbréfamarkaðseftirlitsstofnunin) sem komið var á fót 

með reglugerð Evrópuþingsins og ráðsins (ESB) nr. 1095/2010(5) falið vald til að taka saman tæknilega eftirlitsstaðla 

sem tilgreina þættina í lykilupplýsingaskjalinu. 

3) Hinn 30. júní 2016 samþykkti framkvæmdastjórnin framselda reglugerð um viðbætur við reglugerð (ESB) 

nr. 1286/2014 (6) („framselda reglugerðin“) þar sem greint er frá framsetningu og efni lykilupplýsingaskjalsins og 

stöðluðu formi þess, aðferðafræðinni sem liggur til grundvallar framsetningu á áhættu og ávinningi og útreikningi á 

kostnaði, skilyrðum og lágmarkstíðni fyrir endurskoðanir á upplýsingunum sem lykilupplýsingaskjalið hefur að geyma 

og skilyrðum til að uppfylla kröfuna um að láta almennum fjárfestum lykilupplýsingaskjalið í té. 

  

(*)  Þessi ESB-gerð birtist í Stjtíð. ESB L 354, 23.12.2016, bls. 35. Hennar var getið í ákvörðun sameiginlegu EES-nefndarinnar nr. 67/2020 

frá 30. apríl 2020 um breytingu á IX. viðauka (Fjármálaþjónusta) við EES-samninginn (bíður birtingar). 

(1) Afstaða Evrópuþingsins frá 1. desember 2016 (hefur enn ekki verið birt í Stjórnartíðindunum) og ákvörðun ráðsins frá 8. desember 2016. 

(2) Reglugerð Evrópuþingsins og ráðsins (ESB) nr. 1286/2014 frá 26. nóvember 2014 um lykilupplýsingaskjöl fyrir pakkaðar og 

vátryggingatengdar fjárfestingarafurðir fyrir almenna fjárfesta (PRIIP) (Stjtíð. ESB L 352, 9.12.2014, bls. 1). 

(3) Reglugerð Evrópuþingsins og ráðsins (ESB) nr. 1093/2010 frá 24. nóvember 2010 um að koma á fót evrópskri eftirlitsstofnun (Evrópska 

bankaeftirlitsstofnunin), um breytingu á ákvörðun nr. 716/2009/EB og niðurfellingu ákvörðunar framkvæmdastjórnarinnar 2009/78/EB 

(Stjtíð. ESB L 331, 15.12.2010, bls. 12). 

(4) Reglugerð Evrópuþingsins og ráðsins (ESB) nr. 1094/2010 frá 24. nóvember 2010 um að koma á fót evrópskri eftirlitsstofnun (Evrópska 

vátrygginga- og lífeyrissjóðaeftirlitsstofnunin), um breytingu á ákvörðun nr. 716/2009/EB og um niðurfellingu á ákvörðun 

framkvæmdastjórnarinnar 2009/79/EB (Stjtíð. ESB L 331, 15.12.2010, bls. 48). 

(5) Reglugerð Evrópuþingsins og ráðsins (ESB) nr. 1095/2010 frá 24. nóvember 2010 um að koma á fót evrópskri eftirlitsstofnun (Evrópska 

verðbréfamarkaðseftirlitsstofnunin) um breytingu á ákvörðun nr. 716/2009/EB og um niðurfellingu á ákvörðun framkvæmdastjórnarinnar 

2009/77/EB (Stjtíð. ESB L 331, 15.12.2010, bls. 84). 

(6) Framseld reglugerð framkvæmdastjórnarinnar frá 30. júní 2016 um viðbætur við reglugerð Evrópuþingsins og ráðsins (ESB) nr. 1286/2014 

um lykilupplýsingaskjöl fyrir pakkaðar og vátryggingatengdar fjárfestingarafurðir fyrir almenna fjárfesta (PRIIP) með því að mæla fyrir 

um tæknilega eftirlitsstaðla að því er varðar framsetningu, inntak, yfirferð og endurskoðun lykilupplýsingaskjala og skilyrðin fyrir því að 

uppfylla kröfur um að láta slík skjöl í té (C(2016)3999). 

4) Hinn 14. september 2016 hreyfði Evrópuþingið andmælum við framseldu reglugerðinni sem framkvæmdastjórnin hafði 

samþykkt 30. júní 2016 og hvatti til þess, ásamt miklum meirihluta aðildarríkja, að gildistökudegi reglugerðar (ESB) 

nr. 1286/2014 yrði frestað. 

5) Frestun um 12 mánuði mun gefa hlutaðeigandi viðbótartíma til að fara að nýju kröfunum. Í ljósi sérstakra aðstæðna er 

viðeigandi og réttlætanlegt að reglugerð (ESB) nr. 1286/2014 verði breytt til samræmis við það. 

6) Með tilliti til þess hve stuttur tími er til stefnu þar til ákvæðin sem mælt er fyrir um í reglugerð (ESB) nr. 1286/2014 

koma til framkvæmda, ætti þessi reglugerð að öðlast gildi án tafar. 

7) Þá er einnig réttlætanlegt í þessu tilviki að beita undantekningunni í brýnum tilvikum sem kveðið er á um í 4. gr. 

bókunar 1 um hlutverk þjóðþinga í Evrópusambandinu, sem fylgir með í viðauka við sáttmálann um Evrópusambandið, 

sáttmálann um starfshætti Evrópusambandsins og stofnsáttmála Kjarnorkubandalags Evrópu. 

SAMÞYKKT REGLUGERÐ ÞESSA: 

1. gr. 

Í stað annarrar málsgreinar 34. gr. reglugerðar (ESB) nr. 1286/2014 kemur eftirfarandi: 

„Hún kemur til framkvæmda frá og með 1. janúar 2018“. 

2. gr. 

Reglugerð þessi öðlast gildi daginn eftir að hún birtist í Stjórnartíðindum Evrópusambandsins. 

Reglugerð þessi er bindandi í heild sinni og gildir í öllum aðildarríkjunum án frekari lögfestingar. 

Gjört í Strassborg 14. desember 2016. 

Fyrir hönd Evrópuþingsins, 

M. SCHULZ 

forseti. 

Fyrir hönd ráðsins, 

I. KORČOK 

forseti. 

 __________  


